
Onkaraproktam Muktisadhanartham Shivarchanopadesham 2

ఓఙ్కారప్రోక్తం   ముక్తిసాధనార్థం  శివార్చనోపదేశమ్ ౨
Document Information

Text title : Onkaraproktam Muktisadhanartham Shivarchanopadesham 2

File name : shivArchanopadesham2muktisAdhanArthaM.itx

Category : shiva, shivarahasya, upadesha, advice

Location : doc_shiva

Transliterated by : Ruma Dewan

Proofread by : Ruma Dewan

Description/comments : shrIshivarahasyam | ugrAkhyaH saptamAMshaH | adhyAyaH 13 | 610-

632||

Latest update : May 3, 2024

Send corrections to : sanskrit at cheerful dot c om

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

May 3, 2024

sanskritdocuments.org



Onkaraproktam Muktisadhanartham Shivarchanopadesham 2

ఓఙ్కారప్రోక్తం   ముక్తిసాధనార్థం  శివార్చనోపదేశమ్ ౨

ఓంకార ఉవాచ -

భజధ్వం పార్వతీనాథం మనోవాక్కాయకర్మభిః ।
మనసా కర్మణా వాచా శివం యో భజతే సదా ॥౬౧౦॥
తం తారయతి గౌరీశో ఘోరసంసారసాగరాత్ ।
మహేశార్చనమేవైకం  భుక్తిముక్తిప్రదం  స్మృతమ్ ॥౬౧౧॥
తదేవ ఘోరసంసారమహాసాగరతారకమ్ ।
శ్రీమహేశ  మహేశేతి మహేశేతి త్రిరుచ్చరన్  ॥౬౧౨॥
సద్యో మహాఘసఙ్ఘేభ్యో  ముచ్యతే నాత్ర సంశయః ।
మహేశేతి పరం నామ భుక్తిముక్తిప్రదం  స్మృతమ్ ॥౬౧౩॥
తతస్తదేవ సతతం స్మర్తవ్యం ముక్తికాఙ్క్షిభిః  ।
ముక్తికాన్తాఽఽకర్షకోఽసౌ  శివమన్త్రః  శ్రుతిశ్రుతః   ॥౬౧౪॥
గోపనీయోఽపి మోక్షార్థం  వేదాన్తైః  ప్రకటీకృతః  ।
అతో మహేశ్వరం సామ్బం సావధానేన సన్తతమ్ ॥౬౧౫॥
భజధ్వం భవసన్తాపవిచ్ఛిత్త్యర్థం  ముదా సురాః ।
శివాన్యో న గతిర్యస్మాద్భవతాం ముక్తికాఙ్క్షిణామ్  ॥౬౧౬॥
తతో భజధ్వం ముక్త్యర్థం  శివమేవ సదా ముదా ।
మోక్షార్థీ యః శివాదన్యమారాధయితుమిచ్ఛతి ॥౬౧౭॥
స ఉన్మత్త ఇతి జ్ఞేయో  వేదమార్గబహిష్కృతః  ।
తృప్త్యర్థం  కణ్టకగ్రాసీ   యథా తృప్తిం న విన్దతి  ॥౬౧౮॥
శివేతరస్తతస్తద్వన్న  ముక్తిమభివిన్దతి  ।
శివేతరార్చనే శ్రద్ధా  యస్య సఞ్జాయతే  భ్రమాత్  ॥౬౧౯॥
తజ్జన్మ  గతమేవాత్ర వృథా కణ్టకజన్మవత్  ।
న వరం తాదృశం జన్మ యత్ప్రాప్య భువి మానవః ॥౬౨౦॥

శివేతరార్చనే శ్రద్ధాం   కురుతే మోహసంయుతః ।
జన్మ తాదృగ్వరం దేవాయాదృశం ప్రాప్య  మానవః ॥౬౨౧॥
మహేశారాధనే శ్రద్ధాం   కురుతే భుక్తిముక్తిదమ్ ।
గర్భధారణజం దుఃఖం తన్మాతుఃసఫలం భవేత్ ॥౬౨౨॥
యద్గర్భాన్నిర్గతః   పుత్రః  శివభక్తిరతో  భవేత్ ।
తదేవ కులముత్కృష్టం  ధన్యయిత్యభిమన్మహే ॥౬౨౩॥
యస్మిన్కులే సముత్పన్నః శివపూజారతో భవేత్ ।
తదేవ కులముత్కృష్టం  ధన్యమిత్యభిమన్మహే ॥౬౨౪॥
కిమర్థం  బహునోక్తేన శివభక్తిర్ముముక్షుభిః ।
నిత్యమవ్యభిచారేణ కర్తవ్యా సత్యముచ్యతే ॥౬౨౫॥
- -

కశ్యప ఉవాచ ।
ఇత్యోఙ్కారవచః శ్రుత్వా  విష్ణుబ్రహ్మాదయః   సురాః ।
శివార్చనరతాః సన్తస్తపస్తేపుర్దురాసదమ్    ॥౬౨౬॥
పశ్యేమాఞ్ఛాఙ్కరాన్ధన్యాన్న్మహేశారాధనోత్సుకాన్  ।
ఏతేషాం శఙ్కరాదన్యః పూజ్యో నాస్త్యేవ సర్వదా ॥౬౨౭॥
శివాన్యం నార్చయన్త్యేతే స్వప్నేఽపి శివతత్పరాః ।
న తే నమన్తి మోహేనాప్యశివం సంశితవ్రతాః  ॥౬౨౮॥
నమన్తి చన్ద్రరేఖాఙ్కం  త్రిశూలాఙ్కం  మహేశ్వరమ్ ।
బిల్వపత్రాదిభిః  సమ్యక్పూజయన్తి నమన్తి చ ॥౬౨౯॥
శివలిఙ్గం  పూజయన్తి ప్రణమన్తి  స్తువన్తి  చ ।
పశ్యన్తి చ ప్రయత్నేవ  శివలిఙ్గం  సమర్చితమ్ ॥౬౩౦॥
ఏతే నిర్వ్యాజభక్త్యైవం  జన్మనా శివపూజకాః ।
శీఘ్ర ముక్తా భవిష్యన్తి మహేశానుగ్రహాన్మునే  ॥౬౩౧॥
పూజయ త్వం మహాదేవం శ్రద్ధయా   పరయామునే ।
మహాదేవప్రసాదేన  శీఘ్ర ముక్తో భవిష్యసి ॥౬౩౨॥

॥ ఇతి శివరహస్యాన్తర్గతే  ఓఙ్కారప్రోక్తం   ముక్తిసాధనార్థం  శివార్చనోపదేశం ౨
సమ్పూర్ణమ్  ॥
-॥ శ్రీశివరహస్యమ్  ఉగ్రాఖ్యః  సప్తమాంశః । అధ్యాయః ౧౩ ।౬౧౦-౬౩౨॥
- .. shrIshivarahasyam ugrAkhyaH saptamAMshaH . adhyAyaH 13 . 610-632 ..

Notes:

Oṃkāra ఓంకార delivers the upadeśa ఉపదేశ to Brahmā బ్రహ్మా , Viṣṇu విష్ణు et al Deva-

s దేవాః, about Cultivating Worship of Śiva శివ i.e. Śivārcana శివార్చన as the means to

Experiencing the World as well as Liberation from it - viz. Bhuktiభుక్తి and Muktiముక్తి).
Ṛṣi Kaśyapa ఋషి కశ్యప narrates that hearing so from Oṃkāra ఓంకార, the Brahmā

బ్రహ్మా , Viṣṇu విష్ణు et al Deva-s దేవాః ardently engaged themselves in i.e. Śivārcana

శివార్చన.
Encoded and proofread by Ruma Dewan

